
Vendim i Këshillit të Mediave të Shkruara të Kosovës ndaj 

ankesës së Bujar Gjikollit kundër Gazetës Shneta 

 

Këshilli i Mediave të Shkruara të Kosovës në mbledhjen e tij 

të mbajtur më 11 shkurt 2020, shqyrtoi ankesën e Bujar 

Gjikollit kundër Gazetës Shneta lidhur me artikullin me 

titull “Skandal: Gabimi i Drejtorit të Radiologjisë që mund 

të rrezikojë qindra Pacientë”, dhe mori këtë: 

 

 

 

 

 

 

                      V E N D I M  

  

 

 

- Ankesa nuk miratohet.  
 

 

 

 

 

 



 

A R S Y E T I M I 

 

 

Ankesa ka të bëjë me shkrimin e publikuar në portal me 

titullin “Skandal: Gabimi i Drejtorit të Radiologjisë që mund 

të rrezikojë qindra Pacientë”. Pretendimet janë se përmes 

publikimit është shkelur Kreu II (Raportimi i së vërtetës) të 

Kodit të Mediave të Shkruara. 

 

Lajmi është shkruar në portal të lajmeve dhe objekt i kësaj 

ankese është shkrimi e që rrjedhimisht ankesa është e 

lejueshme për trajtim dhe e afatshme. 

 

Pas leximit të ankesës KMShK gjen se ankesa është pa bazuar. 

Për shkak se media e cila ka publikuar shkrimin në fjalë nuk 

ka paragjykuar apo nuk ka thënë asgjë të pavërtetë. I gjithë 

shkrimi është i bazuar në një dokument në të cilin janë të 

përshkruara gabimet që reparti që udhëheq ankuesi në QKUK, i 

cili ka lëshuar disa gabime në dozimin e pacientëve. Në lidhje 

me pretendimet se është bërë qëllimisht dhe për arsye që ta 

denigrojnë personalitetin e ankuesit, këto po prapë nuk 

qëndrojnë, pasi që gazeta në shkrimin e saj nuk është bazuar 

në opinionin e saj por në faktet e prezantuara nga një kompani 

e cila e ka distribuuar dhe shitur për QKUK materialin e 

përdorur. Në qoftëse ankuesi ka probleme me deklarimin e 

kompanisë, atëherë mund ta padisë atë për thëniet në shkresën 

e saj. Në lidhje me pretendimin se nuk është shkrim por 

opinion i gazetës ajo çka shkruhet, mund të konstatohet se 

shkrimi nuk ka të bëjë me opinion, pasi që ofron faktet se ku 

është bazuar shkrimi. 

 

Informacioni që ka publikuar media dhe provat e publikuara 

janë të një interesi të lartë publik, meqë kemi të bëjmë më 

shëndetin e qytetarëve. Përmes asnjë prove ankuesi nuk 

arrin të dëshmojë se media e ka shkel Kodin e Mediave, sa i 

përket raportimit të së vërtetës, kjo pasi që media është 

bazuar në një dokument që i është drejtuar punëdhënësit të 

ankuesit, në lidhje me protokollin që ka urdhëruar ankuesi. 

 

 

KMShK pas analizimit të provave të dorëzuara dhe shkrimit të 

botuar, vendos si në dispozitiv të këtij vendimi. 

 

 

 

 



Këshilli i Mediave të Shkruara të Kosovës 


